
Қазақстан Республикасы
Әділет министрінің
2023 жылғы «15» 08 
№ 228 н  бұйрығының
10 қосымшасы


Қазақстан Республикасы Әділет Министрлігінің
Мемлекеттің мүліктік құқықтарын қорғау департаменті
туралы ереже

1-тарау. Жалпы ережелер

1. Мемлекеттің мүліктік құқықтарын қорғау департаменті (бұдан әрі – Департамент) Қазақстан Республикасы Әділет Министрлігінің (бұдан әрі – Министрлік) құрылымдық бөлімшесі болып табылады.
2. Департамент өз қызметінде Қазақстан Республикасының Конституциясын, заңдарын, Қазақстан Республикасы Президенті мен Үкіметінің актілерін, өзге де нормативтік құқықтық актілерді, сондай-ақ осы Ережені басшылыққа алады.
3. Департаменттің құрылымын және штат санын Қазақстан Республикасының заңнамасында белгіленген тәртіппен штат санының лимиті шегінде мемлекеттік органның уәкілетті лауазымды тұлғамен бекітеді.
4. Департамент екі басқармадан:
1) Төрелік талқылауға дейінгі басқармасынан; 
2) Төрелік талқылау басқармасынан тұрады.

2-тарау. Департаменттің мақсаттары, құқықтары мен міндеттері, функциялары 

5. Мақсаттары:
1) шетелдік төреліктерде, шетелдік мемлекеттік және сот органдарында, сондай-ақ дауларды төрелікте (сотта) реттегенге дейінгі процесте мемлекеттің мүдделерін қорғауды және білдіруді қамтамасыз ету;
2) шетелдік төреліктерде, шетелдік мемлекеттік және сот органдарында сот немесе төрелік талқылаулардың перспективаларын бағалауды қамтамасыз ету;
3) орталық және жергiлiктi мемлекеттiк органдармен, оның iшiнде құқық қорғау және бақылау органдарымен, сондай-ақ ұйымдар және лауазымды адамдармен өзара iс-қимыл жасау;
4) өздерiне Қазақстан Республикасының заңдарымен жүктелген өзге де мiндеттердi жүзеге асыру.

6. Құқықтары мен міндеттері:
1) басқа мемлекеттік органдар мен ұйымдардан мамандарды және сарапшыларды тарту;
2) мемлекеттік органдардан, ұйымдардан және олардың лауазымды тұлғаларынан өз функцияларын жүзеге асыру үшін қажетті ақпарат пен материалдарды заңнамада белгіленген тәртіппен сұрау және алу;
3) мемлекеттің мүліктік құқықтарын қорғау мәселелері бойынша Қазақстан Республикасы Үкіметінің заң кеңесшілерінің жұмыстарына бақылау және тексеру жүргізу;
4) Министрлік басшылығының келісімімен мемлекеттің мүліктік құқықтарын қорғау мәселелері бойынша Министрліктің басқа да бөлімшелері мен ведомстволарының қызметкерлерін тарту;
5) өз құзыреті шегінде Министрліктің басқа да бөлімшелері мен ведомстволарының жұмысын үйлестіруді жүзеге асыру;
6) жеке және заңды тұлғалардың өтініштерін Қазақстан Республикасының Әкімшілік рәсімдік-процестік кодексінде белгіленген тәртіппен және мерзімдерде қабылдау және қарау;
7) Қазақстан Республикасының заңдарында, Қазақстан Республикасы Президентінің және Қазақстан Республикасы Үкіметінің актілерінде көзделген өзге де өкілеттіктерді жүзеге асыру.
7.     Функциялары:
1)	шетелдік төреліктерде, шетелдік мемлекеттік және сот органдарында, сондай-ақ дауларды төрелікте (сотта) реттегенге дейінгі процесте мемлекеттің мүдделерін қорғауды және білдіруді қамтамасыз етеді;
2) Қазақстан Республикасына және Қазақстан Республикасының Үкіметіне, соның ішінде мемлекеттік органдарға сот және төрелік шағым-талаптарын беру себептеріне талдау жасайды;
3)	Қазақстан Республикасының Үкіметі қатысатын шетелде өткізілетін сот немесе төрелік талқылаулардың перспективаларын бағалайды және мемлекет мүдделерін қорғау жөнінде уақтылы шаралар қабылдайды;
4) 	шетелдік төреліктерде, шетелдік мемлекеттік және сот органдарында, сондай-ақ дауларды төрелікте (сотта) реттегенге дейінгі процесте мемлекеттің мүдделерін қорғау үшін Қазақстан Республикасының Үкіметі тартатын заң консультанттарының жұмысын үйлестіреді;
5) 	Қазақстан Республикасының Үкіметіне құзыретті мемлекеттік органның ұсынуымен шетелдік инвесторлармен сот және төрелік талқылауларға бастамашылық ету туралы ұсыныстар енгізеді; 
6) Қазақтан Республикасының Үкіметі жасасатын жер қойнауын пайдалануға арналған келісімшарттардың және инвестициялық шарттар жобаларының заң сараптамасын жүргізеді;
7) Қазақстан Республикасы Үкіметінің атынан шетелдік контрагенттермен шетелдік төрелікті тараптар арасындағы дауларды шешудің тәсілі ретінде пайдалана отырып, айлық есептік көрсеткіштің кемінде екі миллион еселенген мөлшерін құрайтын сомаға жасалатын шарттардың жобаларын қарау және оларға ұсынымдарды береді;
8)	өз құзырет шегінде Қазақстан Республикасы Үкіметінің, ведомствоаралық комиссиялардың отырыстарына және Министрлік басшылығының қатысуымен болатын жиналыстарға материалдар дайындайды; 
9) 	Қазақстан Республикасының кепілдігімен жасалатын қарыз шарттарының заң сараптамасын жүргізеді (legal opinion);
10) 	заң қызметтерінің нарығын талдайды, және мүдделер қақтығысын болдырмау мақсатында әлеуетті консультанттар тізбесін қалыптастырады;
11) өз құзырет шегінде құқықтық насихатты қамтамасыз етеді;
12) жеке және заңды тұлғалардың өтініштерін өз құзыреті шегінде Қазақстан Республикасының заңнамасында белгіленген тәртіппен және мерзімдерде қарайды;
13) Қазақстан Республикасының заңнамасына сәйкес әзірленген мемлекеттік құпияларды сақтайды;
14) Премьер-министрдің, оның орынбасарының немесе Үкімет Аппараты Басшысының тапсырмасы бойынша соттарда Үкімет пен Премьер-Министрдің мүдделереін білдіру және қорғау, сондай-ақ Әділет министрлігінің құзыретіне кіретін, талқылау нысанасына айналған мәселелер бойынша Премьер-Министрдің тапсырмасы бойынша конституциялық іс-жүргізуге қатысу, сот талқылауларында мемлекеттік органдарға құқықтық және консультациялық көмек көрсетеді;
15) уәкілетті мемлекеттік органдар жүргізетін дауларды шешу жөніндегі келіссөздер процестеріне қатысады;
16) мемлекеттік органдарға өз құзыреті шегінде ғылыми-әдістемелік және заң көмегін көрсетеді;
17) ақпараттық қауіпсіздікті сақтауын қамтамасыз етеді;
18) бақылау және қадағалау функциялары берілген мемлекеттік органдардың сұрау салулары бойынша ақпарат ұсынады;
19) халықаралық төрелік иститутының төрешілер мен медиаторлар панеліне кандидаттарды іріктеу тәртібін әзірлейді және бекітеді;
20) Қазақстан Республикасының жұмылдыру дайындығы және жұмылдыру саласындағы заңдары мен өзге де нормативтiк құқықтық актiлерді сақтайды;
21) өз құзыреті шегінде стратегиялық, реттеу, іске асыру және бақылау функцияларын жүзеге асырады;
22) өз құзыреті шегінде нормативтік құқықтық актілерді әзірлеу және қабылдайды;
23) жеке және заңды тұлғалардың жолданымдарын өз құзыреті шегінде Қазақстан Республикасының заңнамасында белгіленген тәртіппен және мерзімдерде қарау, сондай-ақ өтініш иелері көтерген жүйелі проблемаларға талдау жүргізу және оларды анықтайды;
24) шетелдік заңды тұлғалардың алдында Қазақстан Республикасының қарыздары бойынша материалдарды зерттейді;
25) заңдарда, Қазақстан Республикасы Президентінің және Қазақстан Республикасы Үкіметінің актілерінде көзделген өзге функцияларды жүзеге асырады.

3-тарау. Департаменттің қызметін ұйымдастыру

8. Заңнамалық актілерге, Қазақстан Республикасы Президентінің актілеріне және Қазақстан Республикасының басқа да нормативтік құқықтық актілеріне сәйкес, Департамент өзінің жүтелген мақсаттарын жүзеге асыруға қажетті құқықтар мен міндеттерге ие.
9.	Департаментті Қазақстан Республикасының заннамасында белгіленген тәртіппен лауазымына тағайындалатын және лауазымынан босатылатын Директор басқарады.
10.	Департамент Директорының екі орынбасары бар.
11.	Департамент Директоры Департаменттің жұмысына жалпы басшылық етеді, сонымен қатар Департаментке жүктелген міндеттерді орындауға және оның мақсаттарын жүзеге асыруға дербес жауапты болады.
12.	Департамент Директоры Министрлік басшылығына Департаменттің құрылымы және штат саны жөнінде ұсыныстар енгізеді.
13. Құрылымдық бөлімшенің құзыретіне кіретін мәселелер бойынша Департамент атынан басқа құрылымдық бөлімдерге бағытталатын құжаттарға Департамент Директоры қол қояды, ал ол болмаған жағдайда оны алмастыратын тұлға қол қояды.

